
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

দ্বিতীয় অঙ্ক
৭৫


রায়দুঃ। আমাদের ইংরাজের প্রশংসার সময় নয়। কি কর্ত্তব্য নির্দ্ধারিত করুন;—ক্রুদ্ধ নবাবকে কিরূপে শান্ত করা যায়!


মীরজাঃ। এই অর্ব্বাচীন সিরাজের পরিবর্ত্তে যদি রাজা রায়দুর্লভ বা আপনাদের মধ্যে অপর কেউ গদী প্রাপ্ত হ’তেন, রাজ্য নিরাপদ হ’তো। মহাভয়ে দিন যামিনী অতিবাহিত করতে হ’তো না।


জগৎ। সত্য।


রায়দুঃ। মহারাজ স্বরূপ আজ্ঞা করেছেন। খাঁ সাহেবের অপেক্ষা গদীর উপযুক্ত আর কে আছে?


মীরজাঃ। কি বলেন—কি বলেন!—


জগৎ। এ মন্ত্রণার উপযুক্ত স্থান নয়। মহারাজ রায়দুর্লভ, সময় নির্দ্ধারিত করুন। আপনার আবাসে, কি কর্ত্তব্য গোপনে, আমরা পরামর্শ কর্বো। আজ আমাদের আর একত্রে থাকবার প্রয়োজন নাই। স্বরূপ বলেছেন—স্বরূপ বলেছেন—খাঁ সাহেবের গদী হ’লে রাজ্য সুখের হয়।

সকলের প্রস্থান



 


দ্বিতীয় গর্ভাঙ্ক

মুর্শিদাবাদ—নবাব-অন্তঃপুরস্থ ঘসেটীবেগমের কক্ষ

ঘসেটীবেগম




ঘসেটী। শিরায় শিরায় অগ্নি—শিরায় শিরায় অগ্নি!—ছিঃ ছিঃ এত অদৃষ্টে ছিল, আমিনার বাঁদী হ’লেম! আমিনার পুত্র সিংহাসনে,

		 এই পাতা শেষ সম্পাদিত হয়েছে ১১:০৬টার সময়, ১০ জুলাই ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

